
P R O C E S V E R B A L

Nga Dëgjimi Publik për Projekt Rregulloret në Sektorin e Arsimit
Data e mbajtjes : 15.03.2023
Ora e fillimit : 10.00

Vendi i mbajtjes : Salla e Kuvendit Komunal

Numri i pjesëmarrësve : tridhjetë e dy (32)

Projekt aktet :

1. Projekt - Rregullore mbi Përgjegjësinë Disiplinore të Punonjësve në Institucionet Edukativo Arsimore dhe Aftësuese në Komunën e Gjilanit

2. Projekt – Rregullore për Marrëdhënien Juridike të Punës në Institucionet Edukativo Arsimore dhe Aftësuese në Komunën e Gjilanit.
3.  Projekt – Rregullore për të Drejtat, Detyrimet dhe Përgjegjësin Materiale të Nxënësve në SHFMU.
4. Plotësim Ndryshimi i Rregullores për Ndarjen e Bursave për Studentët e Komunës së Gjilanit, 01 Nr. 016-53313/21  të datës 27.05.2021.                                                                                 
Hapjen e dëgjimit publik e bëri  kryesuesi i ekipit punues, z. Bardhyl Syla, i cili përshëndeti të gjithë të pranishmit dhe shkurtimisht shpalosi qëllimin dhe përmbajtjen e këtyre projekt akteve dhe më pas e kaloi fjalën tek pjesëmarrësit për të dhënë pyetjet, komentet dhe sugjerimet e tyre. 
Pyetjet, komentet dhe sugjerimet e pjesëmarrësve :

Fadil Kurteshi, propozoi që te neni 3 pika 4, te projekt rregullorja për marrëdhënien juridike të punës të hiqet termi “apo” dhe ne vend të sajë të shtohet “të”, neni 4 pika 6 sa i përket afateve të ankesës ka mospërputhje apo janë në kundërshtim njëra me tjetrën. Gjithashtu te neni 5 pika 3, sa i përket zëvendësimeve, ndoshta kishte qenë mirë të mbetet vetëm deri në përfundim të vitit shkollor dhe të mos jetë deri në konkursin e radhës.
Propozoi që edhe te  neni 6 pika 2, ku është DKA-ja, “pas mbarimit” të proceduarve të rekrutimit  të zëvendësohet me “pas përfundimit”.
Bujar Daku, sa i përket nenin 21 ku janë të paraparë pushimet mjekësore, aty ka mangësi edhe vet Ligji i Punës, ku aty parashihet pushimi mjekësor 20 ditë, kurse në Kontratën Kolektive është 40 ditë pune.

Gjithashtu sa i përket pushimeve mjekësore a ka qenë dashtë të futet edhe udhëzuesi tek kjo Rregullore.

Fadil Kurteshi, pas shfrytëzimit të pushimit pa pagesë prej 12 muajve apo 1 viti, a mundë të vazhdohet edhe për një vit tjetër apo me pake se një vit.

Gjithashtu, tek neni 28, a do të duhej të parashihet periudha kohore apo në cilën periudhë të bëhet vlerësimi i mësimdhënësit.

Festa Shabani, propozoi që të shfuqizohet pjesa e urdhëresës  e cila është dërguar nga DKA – ja  shkollave lidhur me  paralajmërimin  3-4 ditë paraprakisht të pushimit mjekësor sepse nuk e di a ka bazë ligjore. Kjo pjesë u sqarua nga kryesuesi i ekipit, Bardhyl Syla. 
Sevdije Sadiku, sa i përket pushimeve pa pagesë të bëhet një sqarim lidhur me disa raste kur mësimdhënësi merr pushim pa pagesë, p.sh. deri në Qershor dhe i njëjti kthehet në muajin Korrik dhe Gusht sa për të marrë pagën, kurse nga Shtatori prapë kërkon apo merr pushim pa pagesë.

Fatmir Selimi, si të veprohet me mësimdhënësit të cilët punojnë në dy vende të punës, ku në shkollën tonë merr një vit pushim pa pagesë, kurse punon në Fakultet dhe të njëjtën e vazhdon prape vitin tjetër.
Sa i përket Projekt - Rregullores mbi Përgjegjësinë Disiplinore të Punonjësve në Institucionet Edukativo Arsimore dhe Aftësuese në Komunën e Gjilanit, nuk pati komente apo pyetje, por që disa nga të pranishmit preferuan që përmes emailit ti dërgojnë komentet e tyre në DKA.
Projekt – Rregullorja për të Drejtat, Detyrimet dhe Përgjegjësitë Materiale të  Nxënësve në SHFMU

Festa Shabani, sa i përket nenit 7 te masat disiplinore që përveç masave të parapara, të shtohet si masë ndëshkuese edhe angazhimi i nxënësit në p.sh. në pastrimin e ambienteve shkollore, një angazhim i lehtë fizik, dhe nuk kisha sugjerar të bëhet transferi në ndonjë shkollë tjetër, por të angazhohet me një masë të tillë si pastrimi  brenda shkollës apo oborrit të shkollës.
Fatmir Selimi, propozoi që transferi nga një shkollë në shkollën tjeter të bëhet përmes DKA-së.

Dashurije Shaqiri, propozoi që neni 7 pika 2.1, tek ndërrimi i klasës brenda shkollës të largohet ky nen sepse ai nxënës vetëm se do të shkaktoj probleme  brenda shkollës, por me mirë kishte me qenë të transferohet në një shkollë tjetër.

Plotësim Ndryshimi i Rregullores për Ndarjen e Bursave për Studentet e Komunës se Gjilanit.
Jetmir Haliti, student

Sa i përket ndarjes së bursave, ne nuk jemi të kënaqur me mënyrën se si ndahen ato, sidomos ndarja e bursave për ata studentë të cilët marrin bursa dy herë si nga Fakulteti, po ashtu edhe   nga Komuna. Është e pa drejtë që dikush të merr dy bursa e dikush asnjë, dhe kjo mund të verifikohet në website të Ministrisë së Arsimit, Fakulteti, se a ka marrë burse apo jo, gjithashtu të shtohet edhe kriteri për ata që janë në marrëdhënie pune që mos të ju takoj bursa.
Me rastin e hapjes se konkursit deri në mbylljen e tij, për këtë periudhë, studenti duhet ta dëshmoj  transkriptin i notave, të jetë gjendja aktuale në përputhje me datat e hapjes se konkursit. Kjo për arsye se gjendja varion në nota , por që certifikata e notave të jetë më e freskët dhe më lehtë për verifikim. 
Propozojmë që konkursi për bursat Komunale të shpallet vetem per ata të cilët janë duke studiuar në Universitetet Publike, jo edhe për ata studentë të çilet janë duke studiuar ne Universitete Private sepse p.sh. studentët e drejtimit të Elektros të Universitetit Publik, për shkak të notës mesatare nuk mund të marr bursë para atyre private, kur dihet se si behet vlerësimi në krahasim me ato publike.

Reis Spahiu, sa i përket drejtimeve deficitare, mendoj që te kriteret, këtyre drejtimeve ti shtohet edhe p.sh. një 0.50 %., të ketë një shtesë në pikë me që qëllim që ata të mund të lartësohen – rangohen gjatë vlerësimit. 
Hajrush Limoni, propozoi që bursa të ketë edhe për nxënësit e dalluar, jo vetë për studentë. 

Sa i përket Plotësim Ndryshimit të Rregullores për Ndarjen e Bursave për Studentet e Komunës se Gjilanit, ekipi punues u shpreh i gatshëm që të mbajë edhe një takim ekskluziv një ditor për ti kushtuar këtij projekt akti me qëllim që ai të jetë sa më i mirë, standardizuar dhe sa më i përshtatshëm për studentët meritor . 
Pyetjeve iu përgjigjen ekipi punues i projekt akteve, dhe po ashtu u tha se do të merren parasysh të gjitha sugjerimet e juaja të arsyeshme si dhe u kërkua që në emajlet e DKA-së, mund të parashtroni edhe sugjerime të tjera të arsyeshme të cilat veç se do ti pasurojnë projekt aktet në fjalë. 

Dëgjimi publik, përfundoi në ora 11.30. 
